
ИСПОЛНИТЕЛЬНЫЙ КОМИТЕТ 

ЗЕЛЕНОДОЛЬСКОГО 

 МУНИЦИПАЛЬНОГО РАЙОНА 

РЕСПУБЛИКИ ТАТАРСТАН 
 

ТАТАРСТАН РЕСПУБЛИКАСЫ 

ЗЕЛЕНОДОЛЬСК 

МУНИЦИПАЛЬ РАЙОНЫНЫҢ 

БАШКАРМА КОМИТЕТЫ 
 

 

ПОСТАНОВЛЕНИЕ 

18.09.2017 
Зеленодольск 

шәһәре 

КАРАР 

№ 2389 

 

 

Гаилә мәктәпкәчә төркемнәрен 

 оештыру турында нигезләмәне 

 раслау хакында 

 

 
Татарстан Республикасы Министрлар Кабинетының «Гаилә балалар 

бакчасын оештыру турында» 2017 елның 20 июнендәге 399 номерлы карары 
белән мәктәпкәчә белем бирү оешмаларына йөрмәүче балалар өчен мәктәпкәчә 
белем алуны тәэмин итү, мәктәпкәчә белемнең вариатив формаларын үстерү 
максатларында  
 
КАРАР БИРӘ: 
  

1. Гаилә мәктәпкәчә төркемнәрен оештыру турындагы нигезләмәне 
(кушымта) расларга. 

2. Татарстан Республикасы Зеленодольск муниципаль районы Башкарма 
комитетының «Гаилә балалар бакчасын оештыру турында нигезләмәне раслау 
хакында»  2013 елның 24 июлендәге 1679 номерлы карарын үз көчен югалткан 
дип танырга. 

3. Зеленодольск муниципаль районы Башкарма комитетының Мәгариф 
идарәсенә: 
- Зеленодольск муниципаль районында гаилә мәктәпкәчә төркемнәрен булдыру 
һәм эшләтү буенча методик җитәкчелек оештырырга; 
- edu.tatar.ru сайтында  һәм массакүләм мәгълүмат чараларында гаилә 
мәктәпкәчә төркемнәрен булдыру һәм эшләтү буенча расланган нигезләмә 
турында урнаштырырга 

4. Гаилә мәктәпкәчә төркемнәрнең эшләве чыгымнарын финанслау 
Зеленодольск муниципаль районы Башкарма комитетының Мәгариф идарәсе 
карамагындагы Зеленодольск муниципаль районы мәгариф учреждениеләрен 
тотуга каралган Зеленодольск муниципаль районы бюджеты акчалары 
исәбеннән башкарырга. 

5. Карарның үтәлешен контрольдә тотуны Татарстан Республикасы 

Зеленодольск муниципаль районы Башкарма комитеты җитәкчесе А.Х. 

Сәхибуллинга йөкләргә.  

 

 

Җитәкче          А.Х. Сәхибуллин 



 
 

 

Зеленодольск муниципаль районы 

Башкарма комитетның  

2017 елның 18 сентябрендәге карарына 

кушымта 

 

 
Гаилә мәктәпкәчә төркемнәрен оештыру турында нигезләмә 

1. Гомуми нигезләмәләр 

1.1. Әлеге нигезләмә гаилә мәктәпкәчә төркемнәрен  булдыруга һәм 
эшләүгә бердәм караш формалаштыру максатларында эшләнгән. 

1.2.  Гаилә мәктәпкәчә төркемнәре түбәндәге максатларда оештырыла: 
күп балалы гаиләләргә, шул исәптән сәламәтлек мөмкинлекләре 

чикләнгән балаларга ярдәм итү; 
күп балалы ата-аналарга бала тәрбияләү процессын туктатмыйча эшкә 

урнашу мөмкинлеге бирү; 
халыкның гаиләләрдә мәктәпкәчә белем бирү буенча хезмәт күрсәтүгә 

ихтыяҗын канәгатьләндерү. 
1.3. Гаилә мәктәпкәчә төркеме мәгариф оешмасының уставына ярашлы 

рәвештә мәктәпкәчә белем бирүнең белем бирү программасын (алга таба - 
мәгариф оешмасы) гамәлгә ашыручы мәгариф оешмасының структур бүлекчәсе 
булып тора. 

1.4. Гаилә мәктәпкәчә төркеме ике айдан җиде яшькә кадәр өч һәм аннан 
да күбрәк баласы булган күп балалы гаиләнең яшәү урыны буенча оештырыла. 

Күп балалы гаиләдә мәктәпкәчә яшьтәге бер яки ике бала булган очракта, 
гаилә мәктәпкәчә төркемен оештыру башка гаиләләрдән балаларны кабул итү 
шарты белән рөхсәт ителә. 

1.5. Гаилә мәктәпкәчә төркемендә мәктәпкәчә белем бирү программалары 
буенча белем бирү эшчәнлеге, балаларны карау һәм тәрбияләү алып барыла. 

Мәктәпкәчә белем бирүнең белем бирү программасын гамәлгә 
ашырмыйча балаларны карау һәм тәрбияләү эшчәнлеген гамәлгә ашыручы 
гаилә мәктәпкәчә төркем оештыру рөхсәт ителә. 

1.6. Гаилә мәктәпкәчә төркеменең тулылыгы - бер балага мәйдан 
нормасын исәпкә алып, өчтән алып ун кешегә кадәр. 

1.7. Гаилә мәктәпкәчә төркеменең эш режимы һәм анда 
тәрбияләнүчеләрнең булу вакыты мәгариф оешмасы уставы, мәгариф оешмасы 
һәм гаилә мәктәпкәчә төркем тәрбиячесе (кече тәрбиячесе) арасында хезмәт 
килешүе белән билгеләнә. 

2. Гаилә мәктәпкәчә төркем булдыру һәм аның эшчәнлеген оештыру 
тәртибе 

2.1. Гаилә мәктәпкәчә төркем мәгариф оешмасын гамәлгә куючы карары 

нигезендә төзелә. 



Гаилә мәктәпкәчә төркемен булдыру мәсьәләсен карау өчен нигез булып 
күп балалы ата-ананың мәгариф оешмасын оештыручы адресына язган 
гаризасы тора. Гаилә мәктәпкәчә төркемен оештыру турында гаризаны карау 
һәм карар кабул итү тәртибе мәгариф оешмасын гамәлгә куючы тарафыннан 
билгеләнә. 

2.2. Гаилә мәктәпкәчә төркеме, 2013 елның 19 декабрендәге «Торак 
фондының торак урыннарында урнаштырылган мәктәпкәчә яшьтәге балалар 
төркемнәренә санитар-эпидемиологик таләпләр СанПиН 2.4.1.3147-13» 68 
номерлы Россия Федерациясе Баш дәүләт санитар табибы карары белән 
расланган , «Торак фондының торак урыннарында урнаштырылган мәктәпкәчә 
төркемнәргә санитар-эпидемиологик таләпләр» СанПиН 2.4.1.3147-13 
таләпләрен үтәп, балалар белән тәрбия-белем бирү процессын оештыру, 
туклану, йоклау өчен мәйдан бүлеп бирелә торган күп балалы гаиләнең яшәү 
урыны буенча яки яшәү урыны булмаган торак биналарда урнаша. 

2.3. Гаилә  мәктәпкәчә төркемен оештырганда күп балалы гаиләләрнең 
ата-аналары тарафыннан  түбәндәгеләр тәэмин ителә: 

биналарның торак фондының торак биналарында урнаштырылган 
мәктәпкәчә төркемнәргә карата санитар-эпидемиологик таләпләргә туры килүе; 

торак йортларның торак биналарына куелган янгынга каршы таләпләрне 
үтәү һәм Россия Федерациясендә янгынга каршы режим кагыйдәләрен үтәү. 

2.4. Күп балалы гаиләнең яшәү урыны буенча мәктәпкәчә белем бирү 
программасын гамәлгә ашыручы гаилә мәктәпкәчә төркемнәренең эшләве 
мәгариф эшчәнлеген башкару өчен кирәкле биналарның, корылмаларның, 
төзелешләрнең, биналарның, җиһазларның һәм башка мөлкәтнең санитар 
кагыйдәләренә туры килүе турында санитар-эпидемиологик бәяләмә, шулай ук 
объектның янгын куркынычсызлыгының мәҗбүри таләпләренә туры килүе 
турында бәяләмә булганда тормышка ашырыла. 

2.5. Гаилә мәктәпкәчә төркеме тәрбияләнүчеләре белән белем бирү 
эшчәнлеген оештыру мәгариф оешмасы биналарында рөхсәт ителә. 

2.6. Гаилә мәктәпкәчә төркеменең тәрбиячесе (кече тәрбиячесе) 
вазыйфасына Россия Федерациясе Сәламәтлек саклау һәм социаль үсеш 
министрлыгының 2010 елның 26 августындагы «Җитәкчеләр, белгечләр һәм 
хезмәткәрләр вазыйфаларының бердәм квалификация белешмәсен, «Белем бирү 
хезмәткәрләре вазыйфаларының квалификация характеристикалары» бүлеген 
раслау турында»  761н номерлы боерыгы белән расланган , Җитәкчеләр, 
белгечләр һәм хезмәткәрләр вазыйфаларының бердәм квалификация 
белешмәсендә, «Белем бирү хезмәткәрләре вазыйфаларының квалификация 
характеристикалары» бүлегенРоссия Федерациясе Хезмәт һәм социаль яклау 
министрлыгының 2013 елның 18 октябрендәге  «Педагог (мәктәпкәчә, 
башлангыч гомуми, төп гомуми, урта гомуми белем бирү өлкәсендә педагогик 
эшчәнлек (тәрбияче, укытучы) һөнәри стандартын раслау турында» 544н 
номерлы боерыгы белән расланган, «Педагог (мәктәпкәчә, башлангыч гомуми, 
төп гомуми, урта гомуми белем бирү өлкәсендә педагогик эшчәнлек)» һөнәри 
стандартында күрсәтелгән квалификация таләпләренә җавап бирүче һәм урта 
һөнәри яки югары белемле   күп балалы гаиләдән балаларның ата-анасы 
(законлы вәкиле) билгеләнә. 

2.7. Гаилә мәктәпкәчә  төркеменең тәрбиячесе (кече тәрбияче) 



вазыйфасына Россия Федерациясе Хезмәт кодексының 331 статьясы нигезендә 
педагогик эшчәнлеккә рөхсәт ителми торган түбәндәге затлар билгеләнеп куела 
алмый: 

законлы көченә кергән суд карарына ярашлы рәвештә педагогик 
эшчәнлек белән шөгыльләнү хокукыннан мәхрүм ителгәннәр; 

шәхеснең гомеренә һәм сәламәтлегенә, ирегенә, намусына һәм абруена 
каршы (психиатрия ярдәмен стационар шартларында күрсәтә торган медицина 
оешмасына законсыз урнаштырудан һәм яла ягудан тыш), шәхеснең җенси 
кагылгысызлыгына һәм җенси ирегенә каршы, гаиләгә һәм балигъ 
булмаганнарга каршы, халыкның сәламәтлегенә һәм иҗтимагый әхлаклылыкка 
каршы, шулай ук иҗтимагый иминлеккә, тынычлыкка һәм кешелек иминлегенә 
каршы җинаятьләр өчен хөкем ителүе булган яисә хөкем ителгән, җинаять 
эзәрлекләвенә дучар булучы яисә дучар булган  затлар (реабилитацияләү 
нигезләре буенча үзләренә карата җинаять эзәрлекләве туктатылган затлардан 
тыш);  

авыр яисә аеруча авыр җинаятьләр өчен кире алынмаган яисә юкка 
чыгарылмаган хөкем ителүе булган затлар; 

федераль законда билгеләнгән тәртиптә хокуктан файдалануга сәләтсез 
дип танылган затлар; 

башкарма хакимиятнең сәламәтлек саклау өлкәсендә дәүләт сәясәтен 
эшләү һәм норматив-хокукый җайга салу функцияләрен башкаручы федераль 
органы тарафыннан раслана торган исемлектә каралган авырулары булу. 

2.8. Гаилә мәктәпкәчә төркеменең тәрбиячесенең (кече тәрбияченең) 
хокуклары, бурычлары һәм социаль гарантияләре Россия Федерациясе 
законнары һәм хезмәт шартнамәсе белән билгеләнә. 

2.9. Гаилә мәктәпкәчә төркеменең тәрбиячесе (кече тәрбиячесе) мәгариф 
оешмасы җитәкчесе белән беррәттән закон нигезендә балаларның тормышы, 
сәламәтлеге өчен җаваплы. 

2.10. Гаилә мәктәпкәчә төркеменең тәрбиячесе (кече тәрбиячесе) мәгариф 
оешмасының боерыклары, күрсәтмәләре һәм башка локаль актлары, вазыйфаи 
инструкциясе белән эш итәргә тиеш. 

2.11. Гаилә мәктәпкәчә төркеменең тәрбиячесе (кече тәрбиячесе) законнар 
нигезендә закон нигезендә алдан һәм периодик рәвештә медицина карап 
тикшерүләре (тикшерүләр) уза. 

2.12. Бала гаиләнең мәктәпкәчә төркемендә мәгариф оешмасы 
тәрбияләнүчесе булып тора, ул анда мәгариф оешмасы уставына ярашлы 
рәвештә кабул ителә. 

2.13. Гаилә мәктәпкәчә төркеменә башка гаиләләрдән балаларны кабул 
итү ата-аналар (законлы вәкилләр) һәм мәгариф оешмасы арасындагы 
шартнамә нигезендә, ата-аналарның (законлы вәкилләрнең) ризалыгы белән 
гамәлгә ашырыла. 

2.14. Гаилә мәктәпкәчә төркемендә балаларга медицина хезмәте күрсәтү 
сәламәтлекне саклау өлкәсендәге законнарда билгеләнгән тәртиптә гамәлгә 
ашырыла. 

2.15. Гаилә мәктәпкәчә төркемендә балаларны тукландыру, биналарны 
санитар карап тору торак фондының торак урыннарында урнашкан мәктәпкәчә 
төркемнәргә карата санитар-эпидемиологик таләпләр нигезендә оештырыла. 



2.16. Гаилә мәктәпкәчә төркеме эшчәнлеген оештыру һәм санитар-
эпидемиологик кагыйдәләрне һәм нормативларны үтәүне контрольдә тоту өчен 
җаваплылык, шул исәптән туклануны оештырганда да, мәгариф оешмасы 
җитәкчесенә йөкләнә. 

2.17. Гаилә мәктәпкәчә төркемен финанс белән тәэмин итү күләмен 
«Татарстан Республикасы мәктәпкәчә мәгариф оешмалары эшчәнлеген 
норматив финанслау турында» Татарстан Республикасы Министрлар 
Кабинетының 2013 елның 30 декабрендәге 1096 номерлы карары нигезендә 
билгеләргә тәкъдим ителә. 

 


